
ՏԵՂԵԿԱՆՔ
«Եվրասիական տնտեսական միության մասին»
2014 թվականի մայիսի 29-ի պայմանագրում փոփոխություններ կատարելու մասին արձանագրությունների ստորագրման վերաբերյալ

Եվրասիական տնտեսական միությանը Հայաստանի Հանրապետության միանալու մասին 2015 թվականի հունվարի 2-ի պայմանագրին եւ Եվրասիական տնտեսական միությանը Ղրղզստանի Հանրապետության միանալու մասին 2015 թվականի օգոստոսի 12-ի պայմանագրին համապատասխան, Եվրասիական տնտեսական հանձնաժողովը (այսուհետ՝ Հանձնաժողով) Միության անդամ պետությունների հետ համատեղ նախապատրաստել են «Եվրասիական տնտեսական միության մասին» 2014 թվականի մայիսի 29-ի պայմանագրում փոփոխություններ կատարելու մասին արձանագրությունների նախագծերը, որոնք նախապատրաստվել են Եվրասիական տնտեսական միությանը Հայաստանի Հանրապետության եւ Ղրղզստանի Հանրապետության միանալու կապակցությամբ (այսուհետ՝ արձանագրություններ, Միություն):
Միության անդամ պետությունների կողմից ավարտվել են դրանց ստորագրման համար անհրաժեշտ ներպետական ընթացակարգերը (այսուհետ՝ ՆՊԸ):
Արձանագրությունների վերջնական խմբագրությունները, հաշվի առած ՆՊԸ արդյունքներով ստացված առաջարկներն ու դիտողությունները, ուղարկվել են Կողմերի կառավարությունների հասցեներին՝ Եվրասիական տնտեսական բարձրագույն խորհրդի (այսուհետ՝ ԵՏԲԽ) հերթական նիստում Միության անդամ պետությունների ղեկավարների կողմից դրանց ստորագրման հնարավորությունը հաստատելու համար:
Կողմերը Հանձնաժողովին տեղեկացրել են կից ներկայացված արձանագրությունները ԵՏԲԽ հերթական նիստում Միության անդամ պետությունների ղեկավարների ստորագրմանը ներկայացնելու հնարավորության մասին:
Ծանոթագրություն. Ղրղզստանի Հանրապետությունում անցկացվում է լրացուցիչ ՆՊԸ, որը կավարտվի մոտակա ժամանակում:
««Եվրասիական տնտեսական միության մասին» 2014 թվականի մայիսի 29-ի պայմանագրում փոփոխություններ կատարելու մասին արձանագրությունների վերաբերյալ» հարցը զեկուցվել է Հանձնաժողովի Խորհրդի 2019 թվականի ապրիլի 29-ի նիստում:

Առաջարկվում է ստորագրել՝
1.	«Եվրասիական տնտեսական միության մասին» 2014 թվականի մայիսի 29-ի պայմանագրում փոփոխություններ կատարելու մասին արձանագրությունը՝ դրան Հայաստանի Հանրապետության միանալու կապակցությամբ:
2.	«Եվրասիական տնտեսական միության մասին» 2014 թվականի մայիսի 29-ի պայմանագրում փոփոխություններ կատարելու մասին արձանագրությունը՝ դրան Ղրղզստանի Հանրապետության միանալու կապակցությամբ:


Առդիր՝
1.	«Եվրասիական տնտեսական միության մասին» 2014 թվականի մայիսի 29-ի պայմանագրում փոփոխություններ կատարելու մասին արձանագրությունը, որը նախապատրաստվել է Եվրասիական տնտեսական միությանը Հայաստանի Հանրապետության միանալու կապակցությամբ:
2.	«Եվրասիական տնտեսական միության մասին» 2014 թվականի մայիսի 29-ի պայմանագրում փոփոխություններ կատարելու մասին արձանագրությունը, որը նախապատրաստվել է Եվրասիական տնտեսական միությանը Ղրղզստանի Հանրապետության միանալու կապակցությամբ:

